
PENGHARGAAN 

Dengan nama Allah yang Maha Pemurah lagi Maha Mengasihani. 

Alhamdulillah, syukur kepada Allah (s.w.t) dengan keizinan dan limpah kumiaNYA 

telah dapat saya menyiapkan satu desertasi dalam masa yang telah ditetapkan untuk 

memenuhi sebahagian dari penganugerahan Ijazah Sarjana Muda Pengurusan Hartanah 

(Kepujian) dalam tempoh pengajian saya di Institut Teknologi Mara ini. 

Di sini saya ingin mengucapkan ribuan terima kasih kepada beberapa pihak dan orang-

orang tertentu yang telah sudi membantu di dalam penyiapan desertasi ini samada secara 

Iangsung ataupun tidak. 

Pertama ribuan terima kasih kepada Tuan Haji Baharudin Bin Mohd Hanipah (MSc. 

Urban Land Appraisal, Reading, U.K) yang bertindak sebagai penyelia desertasi ini 

dengan memberi tunjuk ajar, bimbingan serta pandangan di dalam setiap keadaan. 



sinopsis. 

Pada masa kini penubuhan bandar-bandar baru di Malaysia sedang giat dirancang. 

Perancangan bandar-bandar baru tersebut ada yang masih di dalam kajian asas 

tapak dan ada pula yang telah dilaksanakan. Pada lazimnya perlaksanaan 

pembangunan sebuah bandar baru dijalankan secara berperingkat-peringkat (fasa) 

kerana pembangunan bandar baru akan memakan masa yang panjang untuk 

disiapkan kerana saiz tapak pembangunan bandar baru adalah luas dan besar. 

Penubuhan bandar baru ketika ini mempunyai permintaan yang tinggi di kalangan 

penduduk luar bandar yang memerlukan kawasan petempatan. Dalam Rancangan 

Malaysia Ke-3 banyak kawasan baru yang telah dibuka dan diperuntukan untuk 

pembangunan bandar baru. Bandar-bandar baru ini lebih dikenali sebagai pusat 

bandar kerana fungsinya menyediakan sumber pekerjaan dan perkhidmatan. 

Satu perkara penting yang perlu diberi perhatian adalah pembangunan bandar 

baru ini sangat perlahan dan berlaku kelewatan dalam penyiapan projek bandar 

baru ini. Oleh yang demikian boleh dikatakan penubuhan bandar baru ini gagal 

mencapai objektif penubuhannya. 

